
Nd. 204. Frumvarp

til laga utn lokunartima sölubúða i Reykjavík.

Flntningsmaður: Matthías Ólafsson.

1. gr-
Kaup og sala má eigi fara fram í sölubúðum kaupmanna í Reykjavik, 

þeirra er verslun reka samkvæmt horgarabrjefi, frá því kl. 7 siðdegis til kl. 8 
árdegis á tímabilinu frá 1. jan. til febrúarloka og frá 16. júli til 31. ágúst, og 
eigi frá kl. 8 siðdegis til kl. 8 árdegis á öðrnm timum árs.

Þó skal heimilt að kaupa og selja i nefndum sölubúðum til kl. 9 sið- 
degis á laugardögum og aðfangadögum hátiða, öðrum en aðfangadegi jóla og 
gamlársdegi, og til miðnættis á Þorláksmessukvöld, 23. des.

Á aðfangadag jóla og gamlársdag má kaup og sala eigi fara fram eftir 
kl. 4 siðdegis, og engan tima dags sumardaginn fyrsta og dagana 17. júni og 
2. ágúst. Beri 17.júní og 2. ágúst á laugardag, má þó kaupa og selja í nefnd- 
um búðum til hádegis.

' 2. gr.
Ákvæði 1. gr. ná og til kaupa og sölu, er fram fer utan sölubúða á 

götum og torgum, á varningi, er eigi má versla með án borgarabrjefs.



. 3. gr.
Sölubúðir þær, er nefndar eru í 1. gr., skulu vera lokaðar þann tima, 

sem kaup og sala i þeim er óheimil samkvæmt ákvæðum 1. gr.
Sjeu viðskiftamenn staddir i búðinni, er henni her að loka, má þó af- 

greiða þá innan hálfrar klukkustundar.

4. gr.
Ákvæði laga nr. 47, 20. des. 1901, um almannafrið á helgidðgum þjóð- 

kirkjunnar, skulu vera i gildi, að svo miklu leyti sem eigi eru sett strangari 
ákvæði i lögum þessum. ‘

5. gr.
Standi sjerstaklega á og beri brýna nauðsyn til, má lögreglustjóri veita 

undanþágu frá 1,—3. gr. þessara laga.

6. gr.
Brot gegn lögum þessum^varða sektum, frá 10—200 krónum, er renna 

í bæjarsjóð Reykjavíkur.
Með mál, er risa kunna út af slikum brotum, skal farið sem almenn 

lögreglumál. *

Astæð ur.

Frumvarp þetta er fram komið að ósk Kaupmannafjelags Reykjavikur. 
Hefir Qelagið baft fundi um málið og skipað nefnd til að atbuga það og gera 
tillögur til lagasetningar um lokunartima sölubúða. Hefir því nær hver einasti 
kaupmaður bæjarins lýst sig samþykkan tillögum nefndarinnar, en á þeim er 
frumvarp þetta að öllu leyti bygt.

Hjer hefir engin ákveðin regla verið á lokunartíma sölubúða. Hafa 
sumir kaupmenn haldið sölubúðum sinum opnum langt fram á nætur, og er 
slíkt með öllu óhafandi.

Kaupmenn hafa líka fundið til þess, hve óheppilegt þetta ástand var, 
en þó eigi getað komið sjer saman um ákveðinn lokunartima á annan hátt 
en þann, að hann verði ákveðinn með lögum.

Þar sem eigi verður sjeð, að frumvarp þetta fari i neinu i bága við hag 
almennings, þá virðist það vel fallið til að verða að lögum, og mundi stuðla 
að meiri reglusemi i bænum en nú á sjer stað.

Fyrir hinum ýmsu greinum frumvarpsins mun gerð frekari grein í 
framsögunni.


